
Буюк аллома Абу Али ибн Сино нафақат машҳур шифокор, файласуф, 

шоиргина бўлиб қолмасдан, балки халқ ўйинларига доир ғоят ранг-баранг нодир 

мерос қолдирган алломадир.  

У халқ ўйинлари ҳақида фикр юритар экан, айниқса бадантарбиянинг киши 

учун нақадар катта аҳамиятга эга эканлигини ҳам назарий, ҳам амалий жиҳатдан 

исботлаб берганлигини такидлашимиз мумкин. Ибн Сино инсон организмини 

соғломлаштириш ва касалликдан сақлаш ва даволаш нуқтаи назаридан қараб, 

халқ ўйинларидан бири бўлган бадантарбияни бешта асосий қисмга 

ажратганлигини кўрсатишимиз керак. Бундай ҳаракатларни қуйдагиларга 

ажратган:  

-Инсоннинг гавдаси билан тез ҳаракатларни бажариш   

- Инсонинг гавдаси ва барча азолари билан нозик ва енгил ҳаракатларни 

бажариш  

-Инсонинг гавдаси ва азолари билан кучлироқ ҳаракатларни бажариш  

-Инсонинг гавдаси ва барча азолари билан ўрта ва кучли ҳаракатларни 

бажариш  

- Инсон гавдаси учун махсус ҳаракатларни бажариш.   

Абу Али ибн Сино бадантарбия машқлари инсонлар бажариши мумкин 

бўлган тез ҳаракатлар турига киритади, бундай ҳаракатларни ёшликдан 

тарбиялаш асосан миллий халқ ўйинлари ёки уларнинг айрим унсурларида 

доимий иштирок этиш орқали тарбияланиши мумкинлиги кўрсатиб ўтганлигини 

такидлаб ўтишимиз мумкин.   

Бундай машқлар сифатида аллома ёшлар ўртасида маросим ва байрамларда 

қўлланиб келинган ўзаро тортилиш ўйинининг аҳамиятига алоҳида тўхталиб 

ўтганлигини кўрсатишимиз мумкин. Марказий Осиё ҳалқларининг турли 

маросим ва байрамларида ёшлар ўртасида мусобақалар ўтқазилган. Мушт билан 

тортишиш мусобақасига таёргарлик кўришда қўлланиладиган машқларга ҳам 

аллома алоҳида тўхталиб ўтган. Шунингдек ёшларни жисмоний жиҳатдан 

ривожланишида соғлом ўсишига таъсир қилувчи ёйдан ўқ отиш машқларини 

аҳамиятига илмий адабиётларида кенг таҳлил берган. Инсоннинг ҳар куни 

бажариши мумкин бўлган соғломлаштирувчи машқлардан тез юришнинг ҳам 

соғлиқ учун гавданинг тўғри шакиланишдаги аҳамиятига кўрсатиб ўтганлигига 

алоҳида тўхталиб ўтишимиз мумкин. Марказий Осиё ҳалқлари учун ҳаётида 

муҳим ўринга эга бўлган ҳарбий ва ов қуроли бўлган найза отиш машқларининг 

аҳамиятлари ҳам аллома асарларида яхши таҳлил қилинган. Шунингдек аллома 

юқоридаги бир нарсага ирғиб осилиш, бир оёқда сакраш, қиличбозлик, 

найзабозлик, отда юриш, икки қўлни силкитиш, оёқ учида туриб, қўлларини 

олдинга ва орқага чўзиб, тез ҳаракат қилиш машқларининг аҳамиятига ҳам 

соғломлаштирувчи, ривожлантирувчи машқлар сифатида ўз асарларида кенг ва 

чуқур таҳлил бериб ўтган. Аллома тавсия қилган ушбу машқлар саломатликни 

мустаҳкамлаш, инсон организмини чиниқтириш ва ёшларнинг жисмоний 

ривожланишига ёрдам берадиган, ҳаракат кўникмаларини риволантирадиган 

машқлар бўлиши билан бирга ёшларда ижобий маънавий фазилатларни 

шакллантиришда ҳам ўз ўрнига эга бўлиб қолмоқда.  

Абу Али ибн Сино-ўйин турлари ва унсурларини шунчаки санаб ўтмасдан, 

балки халқ донишмандлиги асосида ўзининг кучли билими билан уларни 

бойитиб, инсон камолоти учун қайси тарзда фойдали эканлигини тушунтириб 

ўтганлар. Улуғ ҳаким иситмадан ҳолсизланган, кўкрак ва қорин тўсиғи 

касаллигидан заифлашган кишиларга, асаб тизимининг чарчашидан келиб 

чиққан паришонхотирлик, иштаҳа бўғилиши каби касаллардан 

қийналаётганларга ўйинларнинг қуйидаги нозик ва енгил турлари: 

арғимчоқларда учиш; беланчакларда тик ҳолда ўтириб ёки ётиб учиш; қайиқ ёки 

кемаларда сайр қилиш, кучлироқ ўйинлардан эса: от ва туяга минишни тавсия 

қилади.  

Халқ ўйинларининг кучли турларига майдонда бажариладиган қуйидаги 

ҳаракатларни киритади: кишининг ўз сояси билан олишиши, чапак чалиш, 

сакраш, найза учи билан санчиш, коптокларни ўйнаш, кураш, тош кўтариш, 

қувлашиш, чопаётган отни жиловидан тортиб тўхтатиш кабилардир. 

 Халқ ўйинларининг ажойиб билимдони бўлган Ибн Сино халқимизнинг 

миллий спорт тури бўлган миллий курашимиз (Бухороча ва Фарғонача) ҳақида 

ҳам етарлича маълумот қолдирган. “Курашнинг турлари ҳам бир нечтадир”, - 

дейди у. Улардан бири икки курашувчининг ҳар бири ўз рақибининг белбоғидан 

ушлаб ўзига тортади, шу билан бирга курашувчи ўз рақибидан қутулишнинг 

чорасини қилади. Иккинчиси эса уни қўйиб юбормасликка ҳаракат қилади. 

Бошқа тури: икки курашувчидан бири иккала қўли билан иккинчисини маҳкам 

қучоқлаб ўзига тортади ва ерга ағдаради, бу вақтда биринчи курашувининг ўнг 

қўли остидан ўтказилиши керак, курашувчилар гоҳ гавдаларини тиклаб, гоҳ 

эгиладилар.  

Аллома кўрсатиб ўтган юқоридаги жисмоний машқларнинг ёшлар 

жисмоний ривожига катта таъсир кўрсатиб, саломатлигини мустаҳкамлашига 

тўхталиб ўтган бўлиб, машқларнинг ишлаш қобилиятини оширишга таьсири, 

узоқ умр кўришга ёрдами ҳақида ҳам қизиқарли маьлумотларни берганлигини 

алоҳида таъкидлаш жоиздир.Жисмоний машқларнинг ҳар қандай ёшда ҳам 

қадди-қоматни тарбия қилиш куч-қувватини сақлаб туришни илмий исботлаб 

берган.  

Абу Али ибн Сино жисмоний машқларнинг инсонга хос бўлган ижобий 

фазилатларига таъсирини ҳам алоҳида кўрсатиб ўтганлигини таъкидлаймиз. 

Бундай фазилатлардан аллома қуйдагиларни кўрсатиб ўтган: 

1.Жасурлик – бирор ишни бажаришда кишининг жасурлиги, чидамлилиги, 

инсон бошига тушган ёмонликни тўхтатиб турувчи қувват.  

2.Ақллилик – бирор ишни бажаришда шошма-шошарлик қилишдан 

сақловчи қувват.  

Бундай фазилатларни шакилантиришда жисмоний ҳаракатларнинг ўрнини 

ҳам аллома алоҳида таҳлил қилган.  

Ёшларни мустақил билим олишга ўргатиш-бугунги куннинг энг муҳим ва 

долзарб вазифаларидан биридир. Шу ўринда таъкидлаш лозимки, бугунги кунда 

ёшларни маънавий интеллектуал рағбатлантиришда алломаларимизнинг 

тавсиялари катта аҳамиятга эгадир.  

